
«Салық және бюджетке төленетін басқа да міндетті төлемдер туралы» Қазақстан Республикасы Кодексінің (Салық кодексі) 139 және 140-баптарына сәйкес БҰЙЫРАМЫН:
1. Қоса беріліп отырған:
1)  Электрондық шот-фактураларды жазып беруге автоматтандырылған бақылау өткізу қағидалары;
2) электрондық шот-фактуралардың жазып беруіне автоматтандырылған бақылау өткізілетін салық төлеуші санаттарының тізбесі бекітілсін.
2. «е-Тамға» арнайы ақпараттық сервисін пайдалана отырып, электрондық шот-фактураларды жазып беруді автоматтандырылған бақылау операторы болып Қазақстан Республикасы Үкіметінің 2008 жылғы 24 сәуірдегі № 387 қаулысына сәйкес Қазақстан Республикасы Қаржы министрлігіне ведомстволық бағынысты «Ақпараттық-есепке алу орталығы» акционерлік қоғамы белгіленсін.
3. Қазақстан Республикасы Қаржы министрлігінің Мемлекеттік кірістер комитеті Қазақстан Республикасының заңнамасында белгіленген тәртіппен:
1) осы бұйрықтың Қазақстан Республикасының Әділет министрлігінде мемлекеттік тіркелуін;
2) осы бұйрықтың Қазақстан Республикасы Қаржы министрлігінің интернет-ресурсында орналастырылуын;
3) осы бұйрық Қазақстан Республикасы Әділет министрлігінде мемлекеттік тіркелгеннен кейін он жұмыс күні ішінде осы тармақтың 1) және 
2) тармақшаларында көзделген іс-шаралардың орындалуы туралы мәліметтерді Қазақстан Республикасы Қаржы министрлігінің Заң қызметі департаментіне ұсынуды қамтамасыз етсін.
3. Осы бұйрық алғашқы ресми жарияланған күнінен кейін күнтізбелік он күн өткен соң қолданысқа енгізіледі.

	Қазақстан Реcпубликасының Қаржы министрі
2025 жылғы _________
№ ______

	Бұйрығымен бекітілген




Электрондық шот-фактураларды жазып беруге автоматтандырылған бақылау өткізу қағидалары

1 тарау. Жалпы ережелер

1. Осы «e-Тамға» арнайы ақпараттық сервисін пайдалана отырып, электрондық шот – фактуралардың жазып берп беруіне автоматтандырылған бақылау жүргізу (бұдан әрі-автоматтандырылған бақылау) қағидалары (бұдан әрі – қағидалар) «Салық және бюджетке төленетін басқа да міндетті төлемдер туралы» Қазақстан Республикасы Кодексінің (Салық кодексі) 139 және 140-баптарына сәйкес әзірленді және:
1) салық шотын жүргізу тәртібін;
2) ҚҚС баланстық сомасын есепке алу тәртібін;
3) салықтық шотты толықтыру тәртібін;
4) электрондық шот-фактураны жазып беру үшін пайдаланылған ақшаны бюджетке аудару тәртібін;
5) ақшаларды қайтару туралы өтінішті беру және қарау тәртібі мен мерзімдерін;
6) ақшаларды қайтару тәртібін;
7) автоматтандырылған бақылауды өткізу мерзімін белгілейді.
2. Осы Қағидаларда мынадай негізгі ұғымдар мен қысқартулар пайдаланылады:
1) «e-Тамға» арнайы ақпараттық сервисі (бұдан әрі – «e-Тамға» жүйесі) – тіркеушінің тіркеу ақпараттық жүйесінде (бұдан әрі – сурет)іске асырылған ақпараттық сервис түріндегі бағдарламалық қамтамасыз ету;
2) «e-Тамға» жүйесінің операторы (бұдан әрі – оператор) – Қазақстан Республикасы Үкіметінің 2008 жылғы 24 сәуірдегі № 387 қаулысына сәйкес Қазақстан Республикасы Қаржы министрлігіне ведомстволық бағынысты «Ақпараттық-есептеу орталығы» акционерлік қоғамы;
3) «ИСНА» АЖ – салықтық әкімшілендіру функцияларын жүзеге асыруға арналған Қазақстан Республикасы Қаржы министрлігі Мемлекеттік кірістер комитетінің ақпараттық жүйесі; 
4) «Кеден» АЖ – Қазақстан Республикасы Қаржы министрлігі Мемлекеттік кірістер комитетінің кедендік декларациялауға және кедендік әкімшілендіруге арналған ақпараттық жүйесі;
5) Комитет – Қазақстан Республикасы Қаржы министрлігінің Мемлекеттік кірістер комитеті;
6) Қазынашылық – Қазақстан Республикасы Қаржы министрлігінің Қазынашылық комитеті;
7) ҚҚС – қосылған құн салығы;
8) Мемлекеттік кірістер органдары – Қазақстан Республикасы Қаржы министрлігі Мемлекеттік кірістер комитетінің құрылымдық бөлімшелері;
9) Министрлік – Қазақстан Республикасының Қаржы министрлігі;
10) салықтық шот – ҚҚС есепке алу үшін операторда ашылған және ҚҚС сомаларын есептеу кезінде пайдаланылатын салық төлеушінің ағымдағы шоты;
11) тауарға арналған декларация – тауарды шығару үшін қажетті тауар туралы негізгі мәліметтер көрсетілетін кедендік транзиттің кедендік рәсімін қоспағанда, тауарларды кедендік рәсімдерге орналастыру кезінде пайдаланылатын кедендік декларациялардың бір түрі;
12) тауарға ілеспе жүкқұжат (бұдан әрі – ТІЖ) – тауардың салық төлеушіге тиелгенін растайтын тауарға ілеспе құжат;
13) Электрондық шот-фактура (бұдан әрі – ЭШФ) – электрондық шот-фактуралардың ақпараттық жүйесі арқылы жазып берілген және салық заңнамасы нормаларының талаптарына және электрондық шот-фактуралардың ақпараттық жүйесінде электрондық нысанда шот-фактураны жазып беру қағидаларына және Қазақстан Республикасы Премьер-Министрінің бірінші орынбасары – Қаржы министрінің бұйрығымен бекітілген оның нысанына сәйкес келетін құжат Қазақстан Республикасының 2019 жылғы 22 сәуірдегі № 370 (нормативтік құқықтық актілерді мемлекеттік тіркеу тізілімінде № 18583 болып тіркелген);
14) ЭҮТШ – Қазақстан Республикасы Электрондық үкіметінің төлем шлюзі;
15) «ЭШФ» АЖ – Қазақстан Республикасы Қаржы министрлігі Мемлекеттік кірістер комитетінің ақпараттық жүйесі, ол арқылы электрондық нысанда жазылған шот-фактураларды қабылдау, өңдеу, тіркеу, беру және сақтау жүзеге асырылады.
3. Мемлекеттік кірістер органдары:
1) ЭШФ мониторинг жүргізеді;
2) ЭШФ жазып беруге автоматтандырылған бақылау өткізілетін салық төлеушілер тізбесін жариялайды;
3) салық төлеушілерге «e-Тамға» жүйесін және салықтық әкімшілендірудің өзге де нысанын қолдану жөнінде түсініктемелер береді.
4. Өзіне қатысты уәкілетті орган бекіткен автоматтандырылған бақылау өткізілетін салық төлеуші (салықтық мониторингке жататындарды қоспағанда):
1) «e-Тамға» жүйесінде тіркеледі;
2) «e-Тамға» жүйесінде жұмыс істеу қағидаларын сақтайды;
3) ҚҚС бойынша тіркеу есебіне қою күніне және ҚҚС бойынша есептен шығару күніне тауарлардың қалдығы бойынша ҚҚС сомасы туралы мәліметтерді ұсынады;
4) мемлекеттік кірістер органдарынан «e-Тамға» жүйесін қолдану бойынша түсініктемелер алады, өзінің жеке шоты бойынша ақпарат алады;
5) салық міндеттемелерін Салық кодексінде және осы Қағидаларда белгіленген тәртіппен және мерзімдерде орындайды.
5. Оператор:
1) «e-Тамға» жүйесіне үздіксіз қол жеткізуді қамтамасыз етеді;
2) төленген ақшамен қамтамасыз етілген оң баланстың сомаларын есептейді;
3) ЭШФ бойынша (кіріс және жазып берілген) есепке алу жүргізеді;
4) ҚҚС бойынша тиісті бюджеттік сыныптама кодына ақшаларды аударады;
5) есептеулерді салыстырып тексереді;
6) салықтық шоттан үзінді көшірмелерді ұсынады;
7) ЭШФ жазып беру үшін пайдаланылмаған ақшаларды қайтарады;
8) мемлекеттік кірістер органдарына  «e-Тамға» жүйесінің деректерін ұсынады;
9) мемлекеттік кірістер органының қызметкерлерін «e-Тамға»  жүйесінде автоматтандырылған жұмыс орындарымен қамтамасыз етеді;
10)  «Дербес деректер және оларды қорғау туралы» Қазақстан Республикасы Заңының, «Ақпараттандыру туралы» Қазақстан Республикасы Заңының, сондай-ақ «Ақпараттық-коммуникациялық технологиялар және ақпараттық қауіпсіздікті қамтамасыз ету саласындағы бірыңғай талаптарды бекіту туралы» Қазақстан Республикасы Үкіметінің 2016 жылғы 20 желтоқсандағы № 832 қаулысының талаптарын сақтауды қамтамасыз етеді.


2 тарау. Салықтық шотты жүргізу тәртібі

6. ҚҚС төлеушілерін «e-Тамға» жүйесінде тіркеу пайдаланушы келісіміне электрондық цифрлық қолтаңбамен қол қою арқылы ерікті негізде жүргізіледі.
«e-Тамға» жүйесіне қол жеткізуді ұсыну жөніндегі пайдаланушы келісімі tamga.qoldau.kz сервисінде пайдаланушылар үшін ашық қолжетімділікте орналастырылған.
7. Комитеттің интернет-порталында ЭШФ жазып беруге автоматтандырылған бақылау өткізілетін салық төлеушілер туралы мәліметтер орналастырылады. 
8. «e-Тамға»  жүйесінде тіркелу кезінде ҚҚС төлеуші міндетті түрде ҚҚС төлеуші хабарламаларды алатын ақпараттық қызметтерді, оның ішінде ұялы телефонның байланыс нөмірін және электрондық пошта мекенжайын көрсетеді.
9. ЭШФ, ТІЖ, тауарларға арналған декларациялар, жанама салықтарды әкелу және төлеу туралы өтініштер және төлемдер туралы ақпарат күн сайын ЭШФ АЖ, «ИСНА» АЖ және «Кеден» АЖ-мен ақпараттық өзара іс-қимыл арқылы «e-Тамға» жүйесіне жүктеледі.
10. «е-Тамға» жүйесінде келіп түскен ақпаратты ескере отырып, ҚҚС бойынша ағымдағы сальдо (ҚҚС балансы) қалыптастырылады, ол салық органының ақпараттық жүйесінде және салық шотында көрсетіледі.
11. ҚҚС есептеу қорытындысы бойынша, егер ЭСФ көрсетілген ҚҚС сомасы ҚҚС баланстық сомасынан аспаса, онда мұндай ЭСФ тіркеу нөмірі автоматты түрде беріледі.
Тіркеу нөмірі берілмеген ЭСФ жазылмаған болып есептеледі.


3 тарау. ҚҚС баланстық сомасын есепке алу тәртібі

12. ҚҚС есептеу келесі формула бойынша жүргізіледі: Б= ҚҚС1+ҚҚС2+ҚҚС3+ҚҚС4-ҚҚС5-ҚҚС6, мұндағы:
Б – ҚҚС баланстық сомасы;
ҚҚС1 – түзетулер, қосымшалар және (немесе) кері қайтарып алынғандарды есептегендегі электрондық шот-фактураларда көрсетілген ҚҚС төлеуші алған ҚҚС жалпы сомасы;
ҚҚС2 – ЕАЭО кеден заңнамасына және (немесе) Қазақстан Республикасының кеден заңнамасына сәйкес импорт кезінде төленген ҚҚС-тың жалпы сомасы;
ҚҚС3 – резидент еместен жұмыстарды, қызметтерді сатып алу кезінде төленген ҚҚС-тың жалпы сомасы;
ҚҚС4 – ҚҚС бойынша тіркеу есебіне қою күніне дейін ҚҚС төлеуші сатып алған, жасаған, салған тауарлар бойынша есепке жатқызылатын ҚҚС-тың жалпы сомасы;
ҚҚС5 – ҚҚС төлеуші жазып берген түзетулер, қосымшалар және (немесе) кері шақырылып алуды есептегендегі электрондық шот-фактураларда көрсетілген ҚҚС жалпы сомасы;
ҚҚС6 – тауарлардың қалдығы түріндегі айналымдар бойынша ҚҚС бойынша тіркеу есебінен алу кезінде есептелген ҚҚС жалпы сомасы.
13. «е-Тамға» жүйесінде шығыстардың әрбір түрі бойынша жеке есепке алу іске асырылады:
1) үшінші елдерден импорт бойынша мынадай сомалардың ең азы айқындалады:
Тауарға декларация бойынша ҚҚС-тың жалпы сомасы;
105102 БСК  бойынша төленген ҚҚС жалпы сомасы + кезең басындағы сальдо;
2) ЕАЭО елдерінен импорт бойынша мынадай сомалардың ең азы айқындалады:
ТІЖ бойынша ҚҚС-тың жалпы сомасы;
105102 БСК бойынша төленген ҚҚС жалпы сомасы + кезең басындағы сальдо;
3) Резидент емес үшін ҚҚС бойынша мынадай сомалардың ең азы айқындалады:
резидент емес үшін ЭШФ бойынша ҚҚС-тың жалпы сомасы;
105104 БСК бойынша төленген ҚҚС жалпы сомасы + кезең басындағы сальдо);
4) ЭШФ бойынша (кіріс және жазып берілген) есепке алу жазып беру күні бойынша ағымдағы кезең үшін жүргізіледі. Кері қайтарып алынған және түзетілген ЭШФ іс-әрекеттің жасалған күні (кері қайтарып алу күні немесе қосымша ЭШФ жазып беру күні) бойынша есепке алынады;
5) балансты толықтыру – қайтарылған сомалар мен бюджетке аударылған қаражатты шегергендегі ҚҚС баланстық сомасын ұлғайту үшін салық шотын меншікті ақшалай қаражатпен толықтыру ескеріледі;
6) басқа құжаттар бойынша ҚҚС – тауарлар қалдығы түріндегі айналымдар бойынша ҚҚС бойынша тіркеу есебінен алу кезінде есептелген және ҚҚС бойынша тіркеу есебіне қою күніне дейін салық төлеуші сатып алған, жасаған, салған тауарлар бойынша есепке жатқызылатын салық сомасы есепке алынады.


4 тарау. Салықтық шотты толтыру тәртібі

14. ҚҚС балансын толтыру келесідей жүргізіледі:
1) екінші деңгейдегі банктердегі есеп айырысу шотынан Комитетпен қазынашылықта ашқан қолма-қол ақшаны бақылау шотына аудару жолымен жүзеге асырылады;
2) ЭҮТШ бойынша Комитет қазынашылықта ашқан қолма-қол ақшаны бақылау шотына аудару арқылы жүзеге асырылады.
15. Салық төлеуші ҚҚС баланстық сомасын ұлғайту үшін салықтық шотты өз ақшаларымен толықтыруға құқылы.
Салық төлеушінің салықтық шотын сатып алушы да өз ақшаларымен толықтыруға құқылы, олар тек қана осы сатып алушыға ЭШФ жазып беруге пайдаланылуы мүмкін. 
16. Оператор салықтық шотты толықтыруды, қайтарылған сомаларды және бюджетке аударылған қаражаттарды жеке есепке алу арқылы ақшалардың есебін жүргізеді.



5 тарау. ЭШФ жазып беру үшін пайдаланылған ақшаларды бюджетке аудару тәртібі.

17. Тоқсан сайын, ЭШФ жазып беру мерзімі аяқталғаннан кейін 5 (бес) жұмыс күні ішінде «e-Тамға» жүйесі ЭШФ жазып беру үшін пайдаланылған ақшалардың сомасын қорытындылайды және есептейді.
18. ЭШФ жазып беру үшін пайдаланылған ақшалардың жиынтық сомасы 1 (бір) жұмыс күні ішінде ҚҚС бойынша тиісті бюджеттік сыныптама кодына аударылады.
ҚҚС бойынша бюджеттік сыныптаманың тиісті кодына аударылған ақшалар ҚҚС төлеу ретінде қаралады және салық заңнамасының ережелеріне сәйкес салық төлеушінің жеке шотында есепке алынуға жатады.
19. Тоқсанның соңындағы ҚҚС оң балансы келесі тоқсанда есептеу кезінде ескеріледі.


6 тарау. «e-Тамға» жүйесінде ЭШФ жазып беру үшін пайдаланылмаған ақшаларды қайтару тәртібі мен мерзімдері

20. Ай сайын ЭШФ жазып беру мерзімі өткеннен кейін 5 (бес) жұмыс күні ішінде «e-Тамға» жүйесі келесі әрекеттер жасайды:
қорытындылар шығарады;
төленген ақшалармен қамтамасыз етілген оң баланстың сомаларын есептейді;
сатып алушы мен ҚҚС төлеуші арасындағы ЭШФ жазып беру үшін пайдаланылған және немесе пайдаланылмаған, сатып алушы өз қаражаты есебінен толықтырылған ақша бөлігінде ҚҚС бойынша өзара есеп айырысуларды салыстырып тексеруді қалыптастырады.
21. Есеп айырысу қорытындысы бойынша «e-Тамға» жүйесі төленген ақшамен қамтамасыз етілген оң балансты есеп айырысу шотына қайтаруды келісуді және ЭШФ жазып беруге пайланылмаған ақшаларды қайтару туралы өтінішті осы Қағидаларға қосымшаға сәкес нысанда толтыруды ұсынады.
22. Ақшаларды қайтару туралы ақпараттық хабарлама:
1) салық төлеуші «e-Тамға» жүйесінде тіркелу кезінде көрсеткен барлық ақпараттық сервистерге;
2) сатып алушыға «электрондық үкіметтің» веб-порталындағы және (немесе) ЭШФ АЖ пайдаланушының жеке кабинетіне және (немесе) веб-қосымшасына сатып алушы салықтық шотты өз ақшаларымен толықтырған жағдайда жіберіледі.
23. _Өтініш ақпараттық хабарлама жіберілген сәттен бастап 3 (үш) жұмыс күні ішінде береді.
Оң балансты қайтару өтініш иесінің есеп айырысу шотына өтініш берілген күні жүргізіледі.
Салық төлеуші және (немесе) сатып алушы 3 (үш) жұмыс күні ішінде бас тартқан немесе жауап бермеген жағдайда, ақша келесі айға теңгерім ретінде қалады.
24. Есеп айырысу мерзімі аяқталғанға дейін ҚҚС төлеуші және (немесе) сатып алушы төленген ақшамен қамтамасыз етілген оң балансты қайтару туралы өтінішті өз еркімен беруге құқылы.
Оператор мұндай өтінішті 1 (бір) жұмыс күні ішінде қарайды:
1) төленген ақшамен қамтамасыз етілген оң баланс болған кезде ақша қаражаты ҚҚС төлеушінің есеп шотына қайтарылады. Сатып алушы салықтық шотты өз ақшаларымен толтырған жағдайда ақша сатып алушының есеп шотына қайтарылады;
2) төленген ақшамен қамтамасыз етілген оң теңгерім болмаған кезде ақпараттық хабарлама жіберу жолымен ақшалай қаражатты қайтарудан бас тарту:
- ҚҚС төлеуші «e-Тамға» жүйесінде тіркелу кезінде көрсеткен барлық ақпараттық сервистерге;
-  сатып алушыға «электрондық үкіметтің» веб-порталындағы және (немесе) ЭШФ АЖ пайдаланушының жеке кабинетіне және (немесе) веб-қосымшасына сатып алушы салықтық шотты өз ақшаларымен толықтырған жағдайда жіберіледі.
25. Қайтаруға мәлімделмеген ақша келесі салықтық кезеңде ЭШФ жазып беруге қамтамасыз ету  есебіне пайдаланылады.


7.  Автоматтандырылған бақылау өткізу кезеңі

26. ҚҚС төлеушіні автоматтандырылған бақылау ЭШФ жазып беруге автоматтандырылған бақылау өткізілетін салық төлеушілер санатына енгізілгеннен кейін бірінші ЭШФ жазып берілген күннен бастап күнтізбелік 1 (бір) жыл ішінде жүргізіледі.
ҚҚС сомасының баланстық құнын ұлғайту мақсатында салықтық шотты ҚҚС төлеуші өз ақшасымен тұрақты толықтырған кезде ҚҚС төлеушінің автоматтандырылған бақылауы бірінші ЭШФ жазылған күннен бастап 6 (алты) ай ішінде аяқталады.









	Электрондық шот-фактураларды жазып беруге автоматтандырылған бақылау өткізу қағидаларына қосымша

	


                                                                      
нысан

Кімге____________________________________
Кімнен___________________________________
	        (ҚҚС төлеушінің /сатып алушының атауы)
ЖСН/БСН____________________________
Тіркеу мекенжайы_____________________
Байланыс _____________________________
							 

Ақша қаражаттарын қайтару туралы
өтініш



Салық шотынан (шот нөмірі) ______________«e-Тамға» жүйесінде электрондық шот-фактураны жазу үшін пайдаланылмаған артық төленген ақша қаражаттарын _________________ағымдағы шотқа ________________________________________________
                                                              (шот нөмірі, банк атауы, ЖСН, БСК, КНП, КБК және т. б.)

________________________________________________________________________________

________________________________________________________________________________ қайтаруды сұраймын.





"_____"___________20_____ жыл               Аты жөні ___________________ қолы________
              (толтыру күні)                                     (басшының немесе оны алмастыратын адамның) 













	Қазақстан Реcпубликасының Қаржы министрі
2025 жылғы _____________
№ ______

	Бұйрығымен бекітілген





Электрондық шот-фактуралардың жазып беруіне автоматтандырылған бақылау өткізілетін салық төлеуші санаттарының тізбесі

        
Электрондық шот-фактураларды жазып беруге автоматтандырылған бақылау салық төлеушінң мынадай санаттарына (салық мониторингінде тұрған салық төлеушілерді қоспағанда) жүргізіледі:
1) «Салық және бюджетке төленетін басқа да міндетті төлемдер туралы» Қазақстан Республикасы Кодексінің (Салық кодексі) 100 және 101-баптарына сәйкес қосылған құн салығын төлеуші ретінде жаңадан тіркелген салық төлеуші;
2) тізбесі салықтық тәуекелдерді басқару жүйесін қолдану нәтижесінде айқындалатын қатысушылардың жеке құрамының толық өзгеруіне байланысты заңды тұлғаның қайта тіркеуінен өткен;
3) тауарларды өткізу, жұмыстарды орындау және қызметтерді көрсету бойынша обороттың нақты жасалғанын растау туралы хабарламаны орындаған;
4) оған қатысты электрондық шот-фактураларды жазып беруді тоқтата тұру жойылған.

